
Covid-19 lebih jejas
kepuasan hidup beha
lalu1 tempoh
pendidikan, pekerjaan

Meskipun dalam tahun-tahun ter-
buruk pandemik, sebilangan belia
atau 40 peratus mendedahkan baha-
wa mereka tidak terjejas atau terjejas
secara positif oleh Covid-19.

Bilangan itu meningkat kepada 60
peratus pada 2022, iaitu ketika dunia
mula beralih keluar daripada pande-
mik tersebut.

Dapatan itu menarik dan menun-
jukkan bahawa golongan belia (beru-
sia 15 hingga 35 tahun) dapat menye-
suaikan diri dengan baik terhadap
Covid-19 dan boleh meneruskan ke-
hidupan mereka dari segi mereka se-
makin kurang terjejas oleh pandemik
itu.

Ini dijelaskan Profesor Madya Vin-
cent Chua daripada Jabatan Sosiologi
dan Antropologi, Fakulti Sastera dan
Sains Kemasyarakatan, Universiti Na-
sional Singapura (NUS), ketika mem-
bincangkan data yang dikumpulkan
dalam kajian jangka panjang pering-
kat nasional pertama yang dijalankan
ke atas belia di Singapura semasa fo-
rum dalam talian iaitu sebahagian da-
ripada persidangan Perspektif Singa-
pura 2024 pada 22 Januari.

Kajian yang dikenali sebagai ‘Kaji-
an Belia tentang Peralihan dan Laluan
yang Berkembang di Singapura’ (Yo-
uth Steps) itu menjejak sekitar 4,000
responden sepanjang enam tahun da-
1i 2017 hingga 2022.

Terdapat kadar pergeseran 10 pe-
ratus, bermakna pada akhir kajian,
hanya 2,600 responden yang tinggal.

Dr Chua mengkaji peralihan uta-
ma yang penting kepada kesejahtera-
an belia dan bagaimana wabak Co-
vid-19 memberi kesan kepada pera-
lihan itu.

Peralihan tersebut termasuk dari
alam persekolahan kepada pekerja-
an, mobiliti pendidikan dan sosial dan
perkahwinan.

Menurut dapatan yang dikongsi,
sebelum pandemik Covid-19, kepu-
asan hidup tidak banyak berubah
apabila dibandingkan dengan peru-
bahan dalam status pekerjaan.

Dari 2017 hingga 2019, peralihan
daripada seorang pelajar kepada sta-
tus tidak bekerja mengurangkan ke-

puasan hidup sebanyak 4.6 peratus.

Namun, semasa tempoh Covid-19
iaitu antara 2020 dengan 2022, pera-
lihan daripada seorang pelajar kepa-
da status tidak bekerja mengurang-
kan kepuasan hidup sebanyak 14.2
peratus.

“Apa yang dicadangkan dengan
(data) ini ialah kesan pengangguran
adalah tiga kali ganda semasa Co-
vid-19 berbanding tiadanya Co-
vid-19.

“Kami lihat corak yang sama da-
lam perihal pendidikan. Covid-19
menambah jurang kesejahteraan an-
tara pemegang ijazah dan bukan pe-
megang ijazah, dan dari segi kepuas-
an hidup mereka, pemegang ijazah
telah melonjak mendahului bukan
pemegang ijazah semasa Covid-19,”
kata Dr Chua.

“Mesej utamanya ialah kejutan lu-
aran seperti Covid-19 sebenarnya bo-
leh memperdalam ketidaksamaan
kesejahteraan antara kumpulan,”
tambah beliau.

Beliau menjelaskan bahawa krisis
seperti pandemik boleh menjejas ke-
sihatan mental dan ketidaksamaan
antara kumpulan berbeza.

Kajian yang dijalankan, tambah
beliau, menunjukkan bahawa kum-
pulan yang lebih terdedah boleh lebih
terjejas.

Semasa sesi soal jawab, Dr Chua
berkata beliau berpendapat, pande-
mik seperti Covid-19 menambah ke-
pada cabaran yang dihadapi kerana ia
merupakan tempoh yang dipenuhi
ketidaktentuan.

Misalnya, seseorang mungkin hi-
lang pekerjaan sebelum Covid-19, te-
tapi dengan tambahan pandemik ter-
sebut, terdapat elemen ketidaktentu-
an dan perasaan seolah-olah orangitu
tidak dapat mencari pekerjaan baru
semudah dahulu.

Dalam erti kata lain, persekitaran
Covid-19 memperkenal satu lagi la-
pisan rasa ketidaktentuan baru yang
sebelum itu tidak wujud.

Dalam pada itu, pekerjaan, pendi-
dikan dan perkahwinan masih kekal
perkara penting kepada belia.

Oleh yang demikian, penciptaan
pekerjaan, mobiliti sosial dan perkah-
winan harus kekal sebagai keutamaan
dasar, katanya.

